
گزارش  در  امریکا  متحده   ایالات  ویژه  بازرس  اداره  یا  سیگار 
تازه اش می گوید که امریکا در تلاش ارایه برنامه جدید برای 
صادرات هوایی افغانستان است. براساس این برنامه، صادرات 
هوایی افغانستان ۳۰ درصد افزایش خواهد یافت. این برنامه 
در  است.  شده  طرح ریزی  تا ۲۰۲۵  سال های ۲۰۲۱  برای 
گزارش این نهاد هم چنان آمده است که ایالات متحده امریکا، 
از مدرن سازی پنج میدان هوایی اصلی افغانستان در کابل، 
قندهار، مزار شریف، جلال آباد و هرات حمایت خواهد خواهد 

کرد.
براساس گزارش سیگار، این برنامه حدود دو هزار شغل ایجاد 
خواهد کرد و در کنار این روی میدان هوایی بین المللی حامد 
کرزی سرمایه گذاری بیش تر صورت می گیرد و برای صادرات 
هوایی افغانستان به کشور های بیش تر منطقه تلاش می شود.

را  هوایی  دهلیز  نخستین  هوایی،  صادرات  برای  افغانستان 
حدود پنج سال پیش با فرستادن یک محموله شصت تنی 
از فراورده های زراعتی به هند تاسیس کرد. اکنون شمار این 
دهلیزهای هوایی به ۴۰ رسیده و حدود ٣٠٠ تاجر از طریق 
این دهلیزها به چندین کشور از جمله هند، امارات متحده 
عربی، چین، روسیه و برخی از کشورهای اروپایی، مثل بریتانیا، 

فرانسه و آلمان کالاهای خود را صادر می کنند.
هوایی  میدان های  از  تجارتی  کالاهای  حامل  هواپیماهای 
کابل، قندهار، هرات و مراز شریف پرواز می کنند. این کالاها 
گیاهان  سبزیجات،  تازه،  میوه  و  خشک  میوه  شامل  عمدتاً 

طبی، سنگ های قیمتی، قالین و قره قل می شود.

پوهنتون
۴ مخ

چارواکي: په هرات کې د بهرنیو ځواکونو  هوايي بمبارۍ لسګونو 

طالبانو ته مرګ ژوبله اړولې
حامد کرزی: یوناما او ملي سوداګر 

دې د بي ځایه شویو افغانانو 
لاسنیوی وکړي د هرات ولایت چارواکي وايي، چې پر دغه ښار او 

ښار ته نږدې ولسوالیو باندې د طالبانو د بریدونو 

طالبانو  پر  ځواکونو  بهرنیو  وروسته،  زیاتېدو  له 

هوايي بریدونه کړي  دي. د هرات د والي ویاند 

جیلاني فرهاد ویلي چې د نړیوالو ځواکونو د اې-

۲۹ او بي-۵۲ الوتکو د هرات د انجیل او ګذره 

په ولسوالیو کې پر طالبانو بریدونه کړي او نږدې 

۲۰۰ طالبانو ته یې مرګ ژوبله اړولې ده.  افغان 

یو شمېر سیمو کې  په  وایي، طالبانو  چارواکي 

په ښارونو او ولسوالیو باندې خپل بریدونه زیات 

کړي، چې په خبره یې، افغان ځواکونو یې مخه 

نیولې ده. که څه هم تر دې دمه بهرنیو ځواکونو 

د دغو بمباریو په اړه څه نه دي ویلي  او نه هم 

طالبانو په دې اړه کومه تبصره کړې، خو تر دې 

وړاندې تېره اونۍ بهرنیو ځواکونو په څو ولایتونو 

کې پر طالبانو د هوايي بریدونو پخلی وکړ. 

وايي   په همدې حال کې  د کورنیو چارو وزارت 

چې د هرات، کندهار، هلمند او تالقان په ځینو 

برخو کې یې د طالبانو بریدونه پر شا تمبولي  دي. 

دا په داسې حال کې ده، چې وړمه ورځ وسله والو 

طالبانو په هرات کې د ملګرو ملتونو د سیاسي  

استازولۍ یا یوناما پر دفتر برید وکړ چې له کبله 

یې د دې استازولۍ یو افغان کارکوونکی ووژل 

شو او بل ټپي شو. یوناما دا برید غندلی او ویلي 

دي  چې په ملګرو ملتونو باندې برید ښايي جنګي 

جنایت وبلل شي.
3 مخ

عيب مو په څېره کې، موږ 
هنداره ماتوو

په ښارونو کې جګړه؛
د چا پـر ضد ده؟

په افغانستان کې د سیمې دې دوو 
مقتدرو اسلامي هېوادونو تقابل

3 مخ2 مخ2 مخ

سوداګرۍ وزارت: د چین په نندارتونونو 

کې د افغاني صنعتي توکو بازار تر 
پخوا ډېر ښه شوی

سیګار: امریکا به دنبال افزایش 

۳۰ درصدی صادرات هوایی 
افغانستان است

د صنعت او سوداګرۍ وزارت وايي، د چین په نندارتونونو کې 
د افغاني صنعتي توکو بازار تر پخوا ډېر ښه شوی دی. د دغه 
وزارت ویاند فواد احمدي د دغو ننداتونونو په اړه  رسنیو ته 
ویلي ، یو د لانژو نړیوال سوداګریز نندارتون و، چې د دغه 
هېواد په ګانسو ولایت کې د جولای په اتمه جوړ شوی و او 
څلور ورځې یې دوام وکړ. د نوموړي په وینا، بل نندارتون د 
ورېښمو لار سیاحتي نندارتون و چې په شانشي ولایت کې د 
جولای په ۱۶مه جوړ شوی و چې دوې ورځې یې دوام وکړ.

د احمدي په وینا، په دغو نندارتونونو کې په شپږو غرفو کې 
ته  نندارې  صنایع  لاسي  او  ګاڼې  زعفران،  غالۍ،  افغاني 
اېښودل شوي وو. د نوموړي په خبره، په یادو نندارتونونو کې 
ګډون کوونکو افغاني شرکتونو خپل ډېری محصولات وپلورل 
او چینایي پانګه والو او سوداګریزو شرکتونو سره یې بېلابېل 

سوداګریزو تړونونه هم لاسلیک کړل.

اسیا د لوړو زده کړو موسسه
اسـیا د لـوړو زده کـړو موسسـې د خپلو محصلینو د علمي سـویې 
د لـوړاوي پـه موخـه، پر هیواد دننـه سربېره د ځینو نـورو هیوادونو 

لـه پوهنتونونـو سره د علمـي اړیکو تفاهم لیکونه لاسـلیک کړي.

پر ګمرکونو د طالبانو کنټرول؛
مالیې وزارت: د ګمرکونو په عوایدو کې نږدې دری میلیارده افغانۍ کمښت راغلی



په ښارونو کې جګړه؛ د چا پر 
ضد ده؟

لـه هغـه وروسـته چـې طالبانـو د هېـواد پـه 
بېلابېلو ولایتونو کې ډېرې ولسـوالۍ ونیولې، 
جګـړه د ډېـرو ښـارونو تر څنډو را ورسـېده. په 
ځینـو ولایتونـو کـې جګـړه د ښـارو پـه ناحیـو 
کـې روانـه ده، کلـه طالبـان پـه ښـارونو کـې 

پرمختـګ وکـړي او کلـه هـم پـه شـا شي. 
پـه دغـو جګـړو کـې د پراخـو مـالي زیانونو تر 
څنـګ ملکـي وګـړو تـه هـم درنـه مرګ ژوبلـه 
یـوه  پـر  کـې  هلمنـد  پـه  پـرون  ده.  اوښـتې 
روغتـون هوايـي بریـد وشـو، تـر دې وړانـدې 
هـم د خلکـو پـر کورونـو هوايي بریدونه شـوي 
وو. د خلکـو لـه کورونـو سـنګرونه جوړ شـوي، 
جوماتونه، ښوونځي او روغتونونه پر پټنځایونو 
بـدل شـوي. له بلـه اړخـه دغو جګړو ښـاریان 
لـه سـختو سـتونزو سره مـخ کـړي، پـه وېـره او 
ډار کـې دي، کاروبـار پـه ټپـه ولاړ دی، خلک 
لـه لـوږې سره مـخ دي او د خوراکـي او نـورو 
توکـو بیـې هم په کمسـاري ډول لوړې شـوې 
دي. په ځینو ښـارونو کـې د اوړو، غوړیو، تېلو 
او نـورو لومړنیـو توکـو کمښـت دی. دا وېره ده 
چـې پـه ښـارونو کـې بـه دا جګـړه دوام وکړي 
او خلـک بـه لـه لا زیاتـو سـختو سـتونزو سره 
مـخ کـړي. پـه ښـارونو کـې جګـړه ځکـه درنه 
مرګ ژوبلـه لـري چـې نفـوس پکې زیـات دی 
او مـالي زیانونـه یـې هـم د کلیوالـو سـیمو په 

پرتلـه پـه ځلونو زیـات دي. 
کـې  اتـرو  خـبرو  او  جوړجـاړي  سـیاسي  پـه 
سـتونزې د دې سـبب شـوې، چې په ښـارونو 
کـې جګـړه لا پسـې سـخته شي. کندهـار، 
هلمنـد، تخـار او ځینې نور ولایتونه له سـختو 
جګـړو سره مـخ دي. طالبان په ښـار کې دننه 
جګـړه او د پرمختـګ هڅـه کـوي، حکومـت 
هـم پـه ښـارونو کـې دفـاع کـوي او آن هوایي 
بریدونـه کـوي. دا دې جګـړې تـر ټولـو نـاوړه 
ډول دی چـې ښـار پـه زور ونیـول شي او یا په 
ښـار کـې د مخالفـت د ماتولـو او دفـاع هڅـه 
وشي. دا نـاوړه جګـړه ده، پـه واقعیـت کـې د 
خلکـو پـر ضـد ده، ځکه چـې ټولـه مرګ ژوبله 
یـې یـوازې ملکـي وګړو تـه اوړي. همـدا اوس 
ډېـرو خلکـو تـه مرګ ژوبله اوښـتې، ښـوونځي 
تـړلي دي، روغتونونـه تـر وېـرې لانـدې دي، 
خلـک په خپلـو کورونو کـې په وېـره کې دي، 
په کورونو کې سـنګرونه جوړ شـوي، له پاسـه 
پـرې هوايـي بریدونـه کېـږي، کاروبـار نشـته، 
او دا  او فقـر سره مـخ دي  لـوږې  لـه  خلـک 
حالـت ورځ تـر بلـې لا زیـات نـاوړه کچـې تـه 

 . ځي
ډول  هېـڅ  د  مرغـه  بـده  لـه  لـوري  دواړه 
مسـوولیت احسـاس نـه کـوي، د دې پر ځای 
چـې د خلکـو پـه اړه فکـر وکـړي، د خپلـې 
بریـا او ناکامـۍ پـه اړه فکـر کـوي. لـه دوی 
سره دا اندېښـنه نشـته چـې خلکـو تـه څومره 
زیـان اوړي، څومـره خلـک مـري، څومـره وېره 
خپرېـږي او څومـره ورانـۍ کېـږي، بلکـې لـه 
دوی سره دا اندېښـنه ده چـې مـات نه شي او 
پـه دې فکـر کـوي چـې څنګـه مخالـف لوری 
ماتولـی شي. لـه همـدې املـه په ښـارونو کې 
جګـړه زور اخـلي او هېـڅ لـوری هـم لـه دې 
حالتـه د وتلـو لپـاره کـوم پـلان او پروګـرام نـه 

لري. 
دواړو لـورو تـه پـکار ده چـې د خلکـو پـه اړه 
فکـر وکـړي، د هغـوی ژونـد او مال تـه درناوی 
ولـري، د جګـړې پـر ځـای پـر سـیاسي حـل 
تمرکـز وکـړي او په ښـارونو کـې دا روانه جګړه 

ودروي. 

2 مسیر

سرلیکنه

ظاهـراً د لومـړي ځـل لپـاره د طالبانـو  پـه 

ښـکاريږي.  نښـې  انعطـاف  د  کـې  خـبرو 

د  ولسـمشر  د  چـې  دي  ويـلي  هغـوى 

سـوله  کـې  صـورت  پـه  کيـدو  مسـتعفی 

راتـلاى شي. دغه انعطاف ښـه پـه زړه پورې 

پرمختـګ دى، خـو  د خـورا ډېـرو ابهاماتـو 

د شـتون لـه کبلـه وضاحتونـو تـه اړتیـا لري. 

د واک تـر لېـږد دمخـه بایـد سـوله تضمـن 

او ولسـمشر غنـي ډاډ تـر لاسـه کـړي چـې 

بـه طالبـان  پروسـې وروسـته  لـه  انتقـال  د 

پـه هيـڅ ډول جګـړه نـه کـوي. د راتلونکـي 

حکومـت او پـه ټوليـزه توګـه د نظـام نوعيت 

بـه کـوم ډول وي؟ د موقـت/ عبـوري ادارې 

مـوده بـه يـې څومـره وي؟

نـه يـوازې زمونـږ ولـس، بلکـې نړيوالـه ټولنه 

هـم د طالبانـو د پخـواني حکومتـي نوعيـت 

پـه هکلـه جـدي ملاحظـات او حساسـیتونه 

د  طالبـان  چـې  وکـړي  دې  خـداى  لـري. 

سـتونزو ختمولو لپاره يو بشـپړ پلان وړاندې 

د  چـې  کـړي  درک  بایـد  هغـوى  کـړي. 

ولسـواليو سـقوط نـه، بلکې د دينـي او ملي 

ارزښـتونو په چـوکاټ کې د ننـه انعطاف يې 

بريـا تـه رسـوي. وروسـتي جنګي څپـې او د 

سـقوط لـړۍ پـه هيـڅ صـورت د هيـواد پـه 

ګټـه نـه دي. د جګـړو لـه املـه سـخت ځپل 

بيـا د نظـام سـقوط نـه  شـوى ملـت قطعـاً 

غـواړي. يـو ځـل بيا د ولسـمشر د فـرار هڅه 

او د يـوه بـل ولسـمشر وژل کيـدل ورتـه پـه 

هيـڅ صـورت د منلـو نـه دي. نـه غـواړي بيا 

د بنسـټونو جـوړول له صفر څخـه پيل شي. 

او   موجـوده حکومـت  وايـو چـې  زغـرده  پـه 

طالبـان لـه ګـډ کار کولو پرته په افغانسـتان 

بانـدې پـه يـوه اړخيـزه توګـه حکومـت نشي 

کـولاى. کـه غنـي او طالبان په يـوازې سر د 

حکومـت کولـو فکـر کـوي، نـو خيـال محال 

او جنـون دى.  هغـه څـه چـې د ولس هيلې 

قربـاني  خـواو  دواړو  هغـه دې  کـوي،  پـوره 

ده. هغـه هـم د ارزښـتونو نـه، بلکـې د مـلي 

ګټـو لپـاره د امتیازاتـو قرباني تـه باید تيارى 

ولري.

شـک نشـته چې د عمل په ډګر کې طالبان 

هـم ډېـرى وخـت د حکومتـي چارواکـو پـه 

شـان د خپلـو خـبرو برعکـس کارونـه کـوى. 

مـلي  د  وايـي  هغـوى  توګـه،  پـه  بېلګـې  د 

شـتمنيو او ټـول ګټـو پـروژو خوندیتـوب تـه 

ژمـن دي، خـو عملاً مونـږ وينو چـې په ډېرو 

ځايونـو کـې شـتمنۍ لـوټ شـوې او يـا هـم 

پـه  پلچکونـه  او  پلونـه  تخریـب شـوې دي. 

بمونـو الـوزول شـوي دي. مونږ وينـو چې له 

حکومتـي چارواکـو سربېـره طالبـان هـم لـه 

ټـول ګټـو پـروژو څخـه پيسـې اخـلي. کـه د 

کومـې پـروژې عمـلي کوونکـی شرکـت ورته 

پيسـې نه ورکـوي، طالبـان يې انجنیـران او 

ايـا طالبـان  کار کوونکـي اختطـاف کـوي. 

چـې  شي  ورکـولاى  بـاور  تـه  ولـس  خپـل 

هغوى ته تسـلیم شـوي وسـایط او تجهیزات 

د کـوم ځانګـړي تاکتيک لـه مخې څه ډول، 

چيرتـه او د چـا لخـوا سـاتل کېـږي؟

متاسـفانه د طالبانـو لخـوا د واک پرېښـودو 

کـې  ځـواب  پـه  ارګ  د  تـړاو  پـه  غوښـتنې 

غورځـول  پامـه  لـه  واقعيتونـه  عينـي  هـم 

شـوي دي. د سـتونزو عمـق تـه کتنـه نـه ده 

شـوې، اسـتدلال يـې هـم نـه دې توجیـه وړ 

کـوي.  انعـکاس  حقایقـو  د  هـم  نـه  او  دى 

ډېـرى ولسـوالۍ، بندرونـه،  حتـى ګمـرکات 

د طالبانـو لـه ولکـې لانـدې دي. ادارات پـه 

ژور فسـاد اختـه دي. پـه حکومـت کې د ننه 

اختلافـات د حکومت ريښـې وچـوي. علمي 

زده کـړى ځـوان  افـراد،  کدرونـه، مسـلکي 

نسـل او پانګـه وال هيـواد پرېـږدي.

د ولسـمشر لخـوا لـه وختـه مخکـې ټاکنـو 

وړانديـز نـه وزن لـري، نـه د اهمیـت وړ دى 

د  شي.  کيـداى  بـاور  وربانـدې  هـم  نـه  او 

نومـوړي د ټاکنـو  تـير دواړه پړاوونـه د تقلب 

او درغلیـو لـه املـه جنجـالي او نومـوړي دوه 

ځلـه د غـير قانـوني معاملې له املـه د ټاکنو 

اهمیـت تـه پـه خپلـه پـه صفـر کـې ضرب 

ورکـړ. د ولسـمشر تـر مشرۍ لانـدې ټاکنې 

بـه طالـب خـو څـه چـې خپلـه پـه حکومتي 

چـوکاټ کـې شـاملو ډلـو ته هـم د قبـول وړ 

نـه وي.

د  نظـام  د  خـو  دى،  اړيـن  بدلـون  سـتر 

نسـکورېدو د مخنیـوي لپـاره بایـد هـر قـدم 

پـه احتيـاط پورتـه شي. اوس هغـه شـېبې 

زغـرده  پـه  او  بربنـډ  چـې  دي  رارسـېدلې 

څرګندونـې  ډکـې  ابهاماتـو  لـه  وغږيـږو. 

تضمـن،  بایـد  کـوي. سـوله  وخـت ضایـع 

د ولسـمشر عـزت او ابـرو خونـدي کـړي او 

پـه  بدلونونـو کـې يـې هوکـړه تر لاسـه شي. 

او  پـه سـياسي  تـر شـا  بدلونونـو  د  نړيـوال 

اقتصـادي ډګـر کـې کلـک ودريـږي او د يوه 

منظـم پـلان لـه مخـې ولسـمشر راتلونکـې 

موقتـې يـا عبـوري ادارې تـه واک وسـپاري.

چـې  شي  پـوه  دقيقـاً  بایـد  خـواوې  دواړه 

فرصتونـه بيـا بيـا نـه راځـي. وخـت د هغوى 

پـه  هغـوى  د  او  دى  نـه  کـې  لاسـونو  پـه 

اشـارو نـه چلیـږي.  زمونـږ ولسـونه سـولې 

تـه ارجحيـت ورکـوي.  د جګـړو لـه وېـرې د 

کورونـو  پريښـودو تـه اړ او په خـورا بد حالت 

کـې ژونـد کـوي. نړيـوال هـم د دواړو خواوو 

لـه جنګـي جنون څخـه تنګ شـوي دي. په 

دواړو خـواوو کـې هغـه خلـک د سـولې پـه 

وړانـدې خنډونـه جـوړوي، چـې جګـړه يـې 

خپـل او د اولادونـو ژونـد نه ګواښـي او يا هم 

هغـه ځوانـان د روان ترينګلي وضعیت ملاتړ 

کـوي، چـې د تبلیغاتـو ښـکار شـوي دي او 

د نوييمـې لسـيزې د فاجعـې پـه تـړاو غلطه 

انګېرنـه لـري. د دواړو خـواوو تـر منـځ جګړو 

څخـه ګټـو اخيسـتونکو تـه خـو هسـې هـم 

جګـړه د عوایـدو سرچینـه ده. پـه لسـګونو 

ښـه  پانګـه،  ډالـرو  میليونونـو  سـلګونو  او 

پرمختلـى ژونـد او د ژونـد ټولې اسـانتیاوې 

روانـې جګـړې محصـول  لپـاره د  د هغـوى 

دى. البتـه زه پوښـتنه لـه هغـو خلکـو کـوم 

او  شـوي  ښـکار  تبلیغاتـو  د  يـوازې  چـې 

اورېـدلي يـې دي چـې د نوييمې لسـيزې د 

فاجعـې د تکـرار د مخنیـوي لپـاره همدغـه 

سرټمبـه تـوب او شـله تـوب ښـه تـګلاره ده، 

څـو د نجيب د مسـتعفی کيدو پـه پايله کې 

پـه هيـواد بانـدې د راغلـې فاجعـې د تکـرار 

شـاهدان نشـو.

دغـه احساسـاتي ځوانان باید پـوه شي چې 

نجيـب د ملګـرو ملتونـو اسـتازي د پـلان لـه 

مخـې نـه، بلکـې هغـه مهـال يـې خپـل د 

بهرنیـو چـارو وزیـر عبدالوکیـل تـه اسـتعفا 

وسـپارله کلـه چـې پـه شـمال کـې  دوسـتم 

مؤمـن بابه جان اصـف دلاور او ځينو وزيرانو 

وکـړ،  ائتـلاف  سره  مسـعود  احمدشـاه  لـه 

شـمال عمـلاً سـقوط کـړى و، کابـل تـه هـم 

د دوسـتم مليشـې رارسـیدلى وې او نجيـب 

لـه بينن سـيوان سره هند ته د تېښـتې تابيا 

وکـړه، خـو اوبـه لـه ورخـه تېـرې وې.

زمونـږ احساسـاتي دوسـتان ولـې د سـولې 

پـه ارزښـت نه پوهېـږي؟ له هغـوى څخه مو 

پوښـتنه دا ده چـې تاسـو پـه جګـړه کـې د 

وژل شـوي زوى د بـورې مورکـۍ پـه سـترګو 

کـې پراتـه سـوالونه لوسـتلاى شـی؟

تاسـو د يتيـم پـه چيغـو کـې د محرومیـت د 

سُر د درک وړتيـا لـری؟

تاسـو پـه جګـړه کـې د وژل شـوي ځـوان د 

کونـډې پـه سـتوني کـې د ايسـارې کـړاى 

شـوې ژړا پـه لامـل پوهيـږی؟

پـه جګـړه کـې د وژل شـوي زوى د  تاسـو 

څومـره  هکلـه  پـه  ارمانونـو  د  پـلار  مجبـور 

لـری؟ معلومـات 

راځـه چـې زه درتـه ووايـم، تاسـو پـه پورتـه 

مـواردو کـې هيـڅ نـه پوهيـږی، ځکـه خـو د 

جګـړو د دوام سـندرې غـږوی.

مټکـور  اړخونـو  ښـکیلو  د  کـې  جګـړو  پـه 

د  تـه  پرديـو  ګڼلـو،  پـړ  بـل  يـو  د  منطـق، 

ښـکنځلو، لـه ځانونـو څخه د پرښـتو جوړولو 

بانـو، يـو بـل تـه د جګـړه یيـزو ګواښـونو او د 

واک جنـون زمونـږ  ټولنـه تـر سـپږمو پـورې 

راوسـتلې ده. اوس مـو ولـس پوهيـږي چـې 

سـتونزه د ښـکيلو خـواوو تـر زنې لانـدې ده، 

خـو هغوى يې نـه ويني، د خپلـو نيمګړتياوو 

پـه پـړه نـور خلـک ګـرم ګڼـي او جګـړو تـه 

دوام ورکـوي. زمونـږ ولـس اوس هغه شـېبې 

دنـده  د څـار  ټولنـه  نړيوالـه  شـماري چـې 

پريـږدي، پـه دواړو غـاړو بانـدې د فشـار تـر 

څنـګ  منځګړیتـوب تـه رامخکـې شي او په 

زغـرده ووايـي، چـې د افغانسـتان ولـس او 

نړيـوال پوهيـږي چـې د ښـکيلو اړخونـو تـر 

منـځ د جګـړې لامـل واک او نـور امتیـازات 

دي. پـه هر حال، د هـر اړخ د جنګي جنون 

حوصلـه بایـد ماتـه شي. کورنى جنـګ باید 

پـه هيـڅ وخت او پـه هيڅ صـورت د بريا لاره 

او د اتلولـۍ نښـه نـه ده.

امریـکا یـو ځـل بیـا پـه افغانسـتان کـې 
د روان تاوتریخـوالي د درېـدو غوښـتنه 
جـو  ولسـمشر  د  امریـکا  د  ده.  کـړې 
جـک  سـلاکار  امنیـت  مـلي  د  بایـډن 
سـلیوان پـه یوه تـازه خپره کـړې اعلامیه 
کـې  افغانسـتان  پـه  چـې  ویـلي،  کـې 
اوج  جګـړو  د  او  تاوتریخوالـی  اوسـنی 

د منلـو نـه دی.  نومـوړي ویـلي، د دې 
جـدي اړتیـا ده چـې دواړه لـوري ژر تـر 
ژره مذاکراتـو تـه راوګرځـي او د سـولې 
خـبرې چټکـې کـړي. سـلیوان زیاتوي، 
پـه افغانسـتان کـې هېـڅ لـوری هـم د 
زور لـه لارې واک تـه نـه شي رسـېدلی، 
نـو لـه همـدې امله جـدي اړتیـا ده چې 

ښـکېل اړخونـه جګـړې کمې کـړي او د 
مذاکراتـو فرصـت دې نـه ضایـع کـوي. 
د  سـوله  افغـان  چـې  ویـلي،  سـلیوان 
امریـکا لـه ملاتـړه برخمنـه ده او پـه دې 
برخـه کـې هـر ډول همـکارۍ تـه تیـار 
دي. نومـوړي پـه هـرات کـې د ملګـرو 
ملتونـو پـر دفـتر بریـد هـم په کلکـو ټکو 

غندلـی او په وینـا یې، دا یوه بوږنوونکې 
پېښـه ده او پـه افغـان جګـړه کـې بایـد 
بـې طرفه وګـړو ته زیان ونه رسـول شي.

لـه دې سره جوخـت د بـشري حقونـو د 
څـار نړیواله ډلـه وایي، په دې وروسـتیو 
کـې د طالـب جنګیاليـو لـه خوا پـه پرله 
کېـږي.  سرغړونـې  بـشري  ډول  پسـې 
 د بـشري حقونـو د څـار نړیوالـې ډلـې 
پاتریشـیا  مسـوولې  اسـیا  جنـوبي  د 
ګاسـمن په یـوه خپره کـړې اعلامیه کې 
ویـلي، سره لـه دې چـې طالـب مـشران 
د بـشري حقونـو د سـاتنې خـبره کـوي، 
خـو د دغـې ډلـې جنګیـالي هـره ورځ 
بـشري حقونـه نقضـوي او هغـه کسـان 
پـه نښـه کـوي چـې پـر طالبانـو نیوکـې 
کـوي او یـا دغه ډلـه نقـدوي. د نوموړې 
بـشر  د  رښـتیا  طالبـان  کـه  خـبره،  پـه 
حقونـو تـه ژمن وي، نـو خپلـو جنګیالیو 
تـه دې امـر وکـړي چـې د عامـو وګـړو، 
منتقدینـو، نظامـي کسـانو د خپلوانـو او 
ودروي.  او ځـورول  وژل  غـړو  د  کورنیـو 
نومـوړې ویـلي، د هېـواد په جنـوب کې 
پېښـې  داسـې  کـې  وروسـتیو  دې  پـه 
رامنـځ تـه شـوي، چـې د بـشري حقونـو 
ښـکاره نقـض دی او دوی بـه دا راپورونه 
لـه نړیوالـو بنسـټونو سره شریـک کـړي.

عيب مو په څېره کې، موږ هنداره ماتوو

سلیوان: په افغانستان کې روان تاوتریخوالی د منلو نه دی، 

مذاکرات باید چټک شي

ليکنه: عبدالوحيد وحيد

اروپایـي  او  امریـکا  د  کچـه  نړیوالـه  پـه 
اتحادیـې لپـاره د چین او روسـیې مهارول 
سـتونزمن شـوي دي، د جي اووه هېوادونو 
سـږنۍ سرمشریزه او د ناټو ټوله سرمشریزه 
پـه چیـن او روسـیې راڅرخېدلـه. اروپـا او 
امریـکا د نـړۍ پـه نـورو برخـو کـې د دغـو 
دوو مهمـو هیوادونـو تقابـل ته ځـان چمتو 
کـوي او پـه اسـیا کـې نـور نـه غـواړي چې 
ایـران پـر  او  د دغـو دوو مهمـو هیوادونـو 
نـو  پرېـږدي،  تشـه  سـیمه  دغـه  وړانـدې 
د دې تشـې د ډکېـدو لپـاره یـې تصمیـم 
نیولـی چـې دا سـیمه ترکیې ته وسـپاري، 
پـه نړیوالـه کچـه ترکیـه لـه ایران، روسـیې 
او چیـن سره پـر سـیالۍ بوختـه ده او بـل 
چـې  دی  هیـواد  داسـې  ترکیـه  چـې  دا 
پـر وړانـدې د  یـې  او دلتـه  اسـلامي دی 

نـورو هیوادونو په نسـبت حساسـیتونه هم 
کـم دي.

خـو ایـران هېڅکلـه نـه غـواړي چـې خپل 
دایمـي مارکېټ )افغانسـتان( يې د ترکانو 
کـې  ګاونـډ  خپـل  پـه  او  ولوېـږي  لاسـته 
تـرکان د یـو خطـر پـه توګـه وګـوري. ځکه 
دواړه هڅـه کـوي چـې دا سـیمه لانـدې 
کـړي، کـه څـه هـم ایـران لـه مـوږ سره پـر 
تـر  چـې  دی،  هېـواد  ګاونـډ  پـروت  پولـه 
ډېـره ورسره تاریخـي، مذهبـي او کلتـوري 

اړیکـې هـم لـرو.
دا چـې ترکيـې د کابـل هوايـي میـدان د 
امنیـت نیولـو لپـاره چمتووالی وښـود او له 
امریـکا سره یـې پـر دې موضـوع د توافـق 
خپلـو  د  ایـران  سمدسـتي  وکـړ،  اعـلان 
نـږدې متحدینـو پـر مـټ د حشدالشـعبي 

ډلـې د فعالېـدو خـبره وکـړه، چـې دا پـه 
پيغـام  څرګنـد  تـه  ترکیـې  کـې  حقیقـت 
دی. حشدالشـعبيان هغـه شـیعه مذهبي 
لخـوا  ډلـې  قـدس  د  چـې  دي  افغانـان 
ملاتـړ  پـه  بشارالاسـد  د  کـې  سـوریه  پـه 
وجنګـول شـول او اوس ایـران غـواړي چې 
دا شـیعه وګـړي په افغانسـتان کې بسـیج 

او د خپلـو ګټـو لپـاره دلتـه وجنګـوي.
کـه څـه هـم ترکیـه لـه مـوږ سره ګاونـډ نـه 
دی  لوبغـاړی  مهـم  سـیمې  د  خـو  دی، 
او لـه يـوې پېـړۍ راپدېخـوا لـه مـوږ سره 
ټـول  پـه  ترکيـې  او  لـري  اړیکـې  حسـنه 
هېـواد بلخصـوص شـمال کـې پـر ازبکانـو 
او ترکتبارانـو بانـدې پـه بېلابېلـو برخو کې 
سرمایـه ګـذاري کړې او زیاتـې اکاډمیکې 

اسـانتیاوې یـې ورتـه برابـرې کـړې دي.

نـو دې دواړو سـیمه ییزو قدرتونـو )ایران او 
ترکیـې( تـر منـځ پـه سـیمه کې سـياسي، 
اقتصـادي او مذهبـي رقابتونـه ښـه په درز 
کې روان دي او دواړه هېوادونه د اسـلامي 
نـړۍ د مـشرۍ خوبونه وينـي او له همدې 
املـه لـه یـوه بـل سره شـديد رقابـت لـري. 
هـر یـو غواړي چې پر زیاته اسـلامي خاوره 
ولکـه ولـري، څـو دوی خپـل دې هدف ته 
ژر ورسـیږي. د دوی تـر منځ دغه مخالفت 
ځـای  مناسـب  ښـه  یـو  معلومولـو  زور  او 

افغانسـتان دی.
افغانسـتان تـه د دوی پـه راتګ بـه زموږ په 
هېـواد کـې کورنۍ جګـړې ته زمینـه برابره 
افغانـان  قومونـه شـیعه  دوه  زمـوږ  او  شي 
چـې تـر ډېـره هـزاره ګان پکـې شـامل دي 
او ترکتبـاره اقـوام چـې ازبکان یې غوښـنه 

ونـډه تشـکیلوي، سمدلاسـه بـه د دوی په 
اشـاره او د دوی د ګټـو د خوندیتـوب لپاره 
پـه جګـړې لاس پـورې کـړي؛ ځکـه چـې 
مـوږ افغانـان تـل د پردیـو د جګـړو ښـکار 

یو.  شـوي 
د  څخـه  اور  بهـرني  او  پـردي  دغـه  لـه 
د  لار  یوازينـۍ  ویسـتلو  د  افغانسـتان 
طالبانـو او حکومـت تـر منځ یـو د بل منل 
دي. هیـڅ ډلـه نـشي کولـی چـې پـر بلې 
ډلـې غالبـه شي، تر هغو چـې دواړه یو ګډ 
توافـق تـه ونـه رسـیږي او یـو بل ونـه مني.

او  شي  تقویـه  بایـد  مذاکـرات  سـولې  د 
دواړې ډلـې د یـو ګډ حکومـت په رامنځته 
کولـو چـې ټـول اړخونـه پکـې شـامل وي، 

توافـق وکـړي.

مالیـې وزارت وايـي، پـه تېـره چنـگاښ 
میاشـت کـې د همـدې کال د غبرګولي 
میاشـتې پـه پرتلـه پـه ګمرکـي عوایـدو 
افغانـۍ  میلیـارده  درې  نـږدې  کـې 

دی.  راغلـی  کمښـت 
د یـاد وزارت ویانـد رفیـع تابـع وايي چې 
د هېـواد پـه څو مهمو سرحـدي ګمرکونو 
کـې د طالبانـو د کنټرول لـه امله د دوی 

فعالیتونـه درېـدلي او په عوایـدو کې یې 
افغانـۍ کموالـی  نـږدې درې میلیـارده 
کـړې  څرګنـده  نومـوړي  دی.  راغلـی 
چـې دغـه وزارت د روان کال پـه جـوزا 
یـا غبرګـولي میاشـت کـې ۷.۳ میلیارده 
سرطـان  پـه  خـو  لـرل،  عایـد  افغانـۍ 
میاشـت کـې دغـه کچـه ۴.۶ میلیـارده 

افغانیـو تـه راټیټـه شـوې ده. 

د نومـوړي پـه خـبره، اوسـمهال د دغـه 
کلا،  اسـلام  لـه  کارکوونکـي  وزارت 
سـپن  فراهـي،  ابونـصر  تورغونـډۍ، 
او  پټـان  ډنـډ  خانـم،  ای  بولـدک، 
شـېرخان بندرونـو څخـه وتـلي، چـې د 
دغـو بندرونـو د سـقوط له کبلـه د دولت 
میلیاردونـه افغانـۍ عوایـد راکـم شـوي 

دي.

هغـه زیاتـوي: »ماليـې وزارت اوسـمهال 
سـپین  تورغونـډۍ،  کلا،  اسـلام  پـه 
بولـدک، آی خانم، ډنډپټان او شـېرخان 
بنـدر په سرحـدي ګمرکونو کـې فعالیت 
نه لـري، د ګمرکونو عواید په سـوداګرۍ 
پـورې تـړلي دي، کـه په سـوداګرۍ کې 
منفـي  هـم  عوایـدو  پـر  وي،  سـتونزې 

تاثیـرات لـري«
دا پـه داسـې حـال کـې ده چې د وسـله 
والـو طالبانـو له خوا د مهمو سـوداګریزو 
بندرونـو لـه سـقوط نـږدې یـوه میاشـت 
تېرېـږي، خـو حکومـت د دغـو بندرونو د 
بېرتـه نیولـو په موخـه هېڅ اقـدام نه دی 
کـړی. د افغانسـتان د خونـو فدراسـیون 
مسـوولین وايـي چـې د دغـو بندرونـو د 
سـقوط لـه کبلـه سـوداګرۍ او ترانزیـت 
تـه سـخت زیـان رسـېدلی او ورسره سـم 
پـه بازارونـو کې د نفتـي او خوراکي توکو 

  بیـې د پـام وړ لـوړې شـوې دي. 
فدراسـیون  خونـو  د  افغانسـتان  د 
وايـي:  الکـوزی  جـان  خـان  مرسـتیال 
»دغـه بندرونـه چې په دې وروسـتیو کې 
د جګـړو لـه کبله لاس په لاس شـول، نه 
یـوازې دا چـې لـه کبله یې تشـبثات بند 
شـوي، بلکـه هلتـه پراتـه مالونـه هـم لـه 
سـتونزو سره مـخ دي، په همدې اسـاس 
پـه بازارونـو کـې د توکـو بیـې هـم ډېرې 

لـوړې شـوي دي«.  

بلخـوا د ولـي جرګـې غـړي د طالبانـو 
لاس تـه د سـوداګریزو بندرونـو لوېدل د 
جـدي اندېښـنې وړ مسـئله بـولي او پـر 
حکومـت غـږ کوي چـې ژر تـر ژره د دغو 
بندرونـه کنټـرول ترلاسـه او د امنیـت د 
یـې دې کوټـلي  پـه موخـه  خوندیتـوب 
ګامونـه اوچـت کـړي. د دې جرګې غړې 
دغـه   « وايـي:  کریمـي  صـدف  حلیمـه 
بندرونـه سـقوط شـول چـې ۸۰ سـلنه 
عوایـد یـې د مخالفینـو جیبونـو تـه ځـي 
او پاتـې نـور یـې د زورواکانـو جیبونـو تـه 
ځـي، حکومـت بایـد د دغـو بندرونـو د 

کنټـرول لپـاره تدابیـر ونیـي«.
خـو د امنیتـي او دفاعـي ځواکونـو ویاند 
جـرال اجمل عمر شـینواری تېـره اونۍ 
ډاډ  مهـال  پـر  ناسـتې  خـبري  یـوې  د 
د ځواکونـو  اوسـمهال  ورکـړ چـې دوی 
د تجدیـد پـه مرحلـه کـې دي او ډېـر ژر 
بـه لـه لاسـه وتلې سـیمې بېرته تـر خپل 

کنټـرول لانـدې راولي.
د سـوداګریزو بندرونـو د سـقوط پـه تـړاو 
چـې  دي،  مهـال  داسـې  اندېښـنې  دا 
وسـله والـو طالبانـو په وروسـتیو میاشـتو 
د  سربېـره،  ولسـوالیو  لسـګونو  پـر  کـې 
هېـواد پر مهمـو سـوداګریزو بندرونو هم 
لـه دې  خپلـه ولکـه ټينګـه کـړې چـې 
کبلـه هـره ورځ میلیونونـه افغانـۍ عواید 

ترلاسـه کـوي.

پخـواني ولسـمشر حامـد کـرزي ویـلي، 

چـې پـه هېـواد کـې د وروسـتیو نـا امنیو 

مـالي  تـه  هېوادوالـو  ډېـری  کبلـه  لـه 

کـرزي  دي.  اوښـتې  زیانونـه  ځـاني  او 

ویـلي، پـه هېـواد کـې روان تاوتریخـوالي 

زرګونـه خلـک د خپلـو سـیمو پرېښـودو 

تـه اړ کـړي او اوسـمهال پـه یو بـد بشري 

حالـت کـې ژونـد کوي. هغـه پـر نړیوالې 

ټولنـې او پـه ځانګـړي ډول پـر یونامـا غږ 

کـړی، چې لـه دې کورنیـو سره دې ژر تر 

ژره مرسـتې وکـړي. نومـوړي دغـه راز لـه 

ملي سـوداګرو هم غوښـتنه کړې، چې د 

بـې ځایه شـویو کسـانو لاسـنیوی وکړي. 

ښـکېلې  کـې  جگـړه  پـه  ویـلي،  کـرزي 

غـاړې بایـد د ملکـي وګـړو د سر او مـال 

سـاتنې تـه پـه کلکـه پاملرنـه وکـړي او له 

روانـو حالاتو څخه د خپلو خلکو د ژغورلو 

او مصئونیـت لپـاره دې لـه جگـړې لاس 

واخـلي او پـه ټـول تـوان او جدیـت سره 

دې د سـولې مذاکرات پیل او د کامیابي 

لپـاره یـې کوټـلي گامونـه اوچـت کـړي. 

وېـب  ریلیـف  د  لـه دې سره هممهالـه، 

پـه نامـه د ملګـرو ملتونـو د بشردوسـتانه 

چـارو د همغـږۍ انلایـن خپرونـې ویلي، 

دوی افغانـان یـوازې نه شي پرېښـودلی. 

یـادې خپرونـې زیاتـه کـړې چـې افغـان 

ځواکونه له یو شـمېر سـیمو په شـا شوي 

واک  د  دولـت  افغـان  د  او څومـره چـې 

سـاحه تنګېـږي، پـه هماغـه کچـه بشري 

مرسـتو تـه د خلکـو اړتیـا ډېرېـږي. دغې 

غوښـتنه  ټولنـې  نړیوالـې  لـه  خپرونـې 

کـې  افغانسـتان  پـه  بایـد  چـې  کـړې 

بېوزلـۍ سره د مـخ لکونـه  او  لـوږې  لـه 

افغانانـو لاسـنیوی وکـړي. د خپرونـې پـه 

خـبره، افغانـان لـه کلونو راهیسـې جګړو 

ځپـلي، خو پـه ۲۰۲۰ میـلادي کال کې 

د کرونـا وبـا خپرېـدو دغـه هېـواد لـه هره 

پلـوه ډېر سـخت ځپلـی، نو نړیوالـه ټولنه 

بایـد دغـه هېـواد له یـاده ونه بـاسي او له 

هغـو لکونـو افغانانـو سره د مرسـتې ډګـر 

تـه را ودانګـي چـې پـه دې وروسـتیو کې 

پراخـو جګـړو او وچکالـۍ ځپـلي دي.

ليکنه: عزیز احمد فضلي په افغانستان کې د سیمې دې دوو مقتدرو اسلامي هېوادونو تقابل

پر ګمرکونو د طالبانو کنټرول؛
مالیې وزارت: د ګمرکونو په عوایدو کې نږدې دری میلیارده افغانۍ کمښت راغلی

حامد کرزی:  یوناما او ملي سوداګر دې د بي ځایه شویو افغانانو لاسنیوی وکړي

اسیا د لوړو زده کړو موسسه چې په هرات 
ولایت کې موقعیت لري، د ۱۳۸۹ کال په 
وروستیو کې د هرات د دولتي پوهنتون د 
اسیا  د  شوه.  تاسیس  لخوا  استادانو   ۱۷
د لوړو زده کړو موسسې د مالي او اداري 
وینا، دوی  په  معاون ښاغلي هارون حازم 
)اقتصاد،  پوهنځي  درې  مهال  پر  پیل  د 
انجنیري(  او  علوم  سیاسي  او  حقوق 
درلودل چې اوسمهال هم اسیا د لوړو زده 
کړو موسسه د یادو دریو پوهنځیو او شپږو 
دېپارتمنتونو په چوکاټ کې خپلې درسي 

چارې پر مخ بیایي.
د ښاغلي حازم په وینا، د اسیا د لوړو زده 
کړو موسسې د دریو پوهنځيو دېپارتمنتونه 
په دې ترتیب دي: اقتصاد پوهنځی یې د 
سیاسي  او  حقوقو  دېپارتمنت،  مدیریت 
څارنوالۍ  او  قضا  د  یې  پوهنځي  علومو 
د  یې  پوهنځي  انجنیري  او  دېپارتمنت 

لري. دېپارتمنتونه  ارکټیک  او  سېول 
ښاغلي هارون حازم وویل، دوی د اسیا د 
لوړو زده کړو په موسسه کې ټول شاوخوا 
۱۵۰۰ محصلین لري چې له دې ډلې یې 
۲۰ سلنه ښځینه محصلینې دي او پاتې 

نور یې نارینه محصلین تشکیلوي.
کړه،  زیاته  راز  همدا  حازم  هارون  ښاغلي 
موسسې  یادې  له  دمه  دې  تر  دوی  چې 
 ۲۸۰۰ شاوخوا  کې  دورو   ۱۲ په  څخه 
محصلین فارغ او ټولنې ته یې د خدمت په 

دي. کړي  وړاندې  موخه 
د ښاغلي حازم په خبره، اسیا د لوړو زده 
 ۱۰۰۰ شاوخوا  د  کال  هر  موسسه  کړو 
خو  لري،  ظرفیت  جذب  د  محصلینو  نوو 
دا چې د محصلینو د کمزوري اقتصادي 
وضعیت او د کار بازار د خرابوالي له امله د 
نوو محصلینو د جذب کچه توپير کوي، نو 
دوی هم هر کال خپلو مختلفو پوهنځیو ته 
له ۵۰۰ څخه تر ۷۰۰ پورې نوي محصلین 
جذبوي او د لوړو زده کړو اسانتیاوې ورته 

برابروي.
د اسیا د لوړو زده کړو موسسې د مالي او 
اداري معاون ښاغلي هارون حازم په وینا، 
دوی د محصلینو اقتصادي وضعیت ته په 
کتو له څو کلونو راپدېخوا په ټوله کې په 
خپل سمیستروار فیس کې تر ۴۵ سلنې 
پورې تخفیف په پام کې نیولی دی او پر 
دې سربېره، د دولتي ادارو کار کوونکو، د 
هغوی د کورنۍ غړو او همدارنګه ښځینه 
وړاندې  تخفیف  ځانګړی  ته  محصلینو 

کوي.
ښاغلي حازم زیاته کړه، دوی د ورځې په 
دوو درسي ټایمونو کې خپل محصلین د 
یې  یوه  غواړي چې  را  لپاره  کړو  زده  لوړو 
شپږو  په  سهار  د  چې  ده،  دوره  سهارنۍ 
او بله یې ماښامنۍ دوره  بجو پيل کېږي 
ده چې له غرمې وروسته پیل کېږي او د 
ماښام تر څلور نیمو بجو پورې دوام کوي. 
د  دوی  چې  وویل  حازم  هارون  ښاغلي 
خپلو محصلینو لپاره مجهز کتابتون لري، 
چې تر ۱۲۰۰۰ جلده پورې ګټور کتابونه 
یادو  د  کړه چې  زیاته  نوموړي  دي.  پکې 
کتابونه  جلده   ۱۰۰۰۰ ډلې  له  کتابونو 
یې د خپلو دریو پوهنځیو د دېپارتمنتونو 
نور  پاتې  او  دي  کتابونه  تخصصي  اړوند 
محصلین  چې  دي  کتابونه  عمومي  یې 
ورته  مراجعه  وخت  نا  وخت  شي  کولای 
وکړي، مطالعه یې کړي او خپل د اړتیا وړ 

کړي. لاسه  تر  ترې  مالومات 

زیاته  کې  خبرو  خپلو  په  حازم  ښاغلي 
باندنیو  او  داخلي  نورو  له  چې  دا  کړه، 
نیکې  سره  مرکزونو  علمي  او  پوهنتونونو 
د  درلول  لیکونه  تفاهم  او  اړیکې  علمي 
یوه پوهنتون او په ځانګړې توګه د لوړو زد 
کړو د خصوصي موسسو او پوهنتونونو له 
کېږي،  ګڼل  موخو څخه  بنسټیزو  او  لویو 
څو یې پر بنسټ وکولای شي یو د بل له 
علمي امکاناتو او تجربو ګټه واخلي؛ نو پر 
همدې اساس اسیا د لوړو زده کړو موسسه 
باندې  او له هېواده د  په هېواد کې دننه 
له ځینو پوهنتونونو او علمي مرکزونو سره 
تفاهم لیکونه او علمي اړیکې لري چې له 
دې ډلې کولای شو د هند هېواد له دریو 
پوهنتونونو او همدارنګه د ایران هېواد له 
یوه پوهنتون سره په علمي برخه کې تفاهم 
لیکونو ته اشاره وکړو. همدا راز اسیا د لوړو 
زده کړو موسسه په هېواد کې دننه له یوه 
دولتي پوهنتون او ۶ خصوصي پوهنتونونو 
تفاهم  اړخیزو علمي همکاریو  سره د دوو 

لیکونه هم لري.
ښاغلي هارون حازم همدا راز وویل، دوی 
کې  موسسه  په  کړو  زده  لوړو  د  اسیا  د 
ډلې  دې  له  چې  لري  استادان   ۷۵ ټول 
د علمي کدر  یې ۲۲ د همدې موسسې 
نور  پاتې  او  دي  استادان  دایمي  او  غړي 
یې په قراردادي ډول دنده تر سره کوي. 
استادانو  یادو ۷۵  په  په خبره،  نوموړي  د 
کې له ۸ څخه تر ۱۰ سلنې پورې ښځینه 
نارینه  یې  نور  پاتې  او  دي  استادانې 
استادان دي چې له هغوی څخه یوه لویه 
برخه استادان یې د دوکتورا تر کچې لوړې 
زده کړې لري او پاتې نور یې د ماسټرۍ او 

لري. تحصیلي سند  په کچه  لېسانس 
د ښاغلي حازم په وینا، دا چې د لوړو زده 
کړو خصوصي موسسو ته څه موده مخکې 
دیپلومونو  د  لخوا  وزارت  کړو  زده  لوړو  د 
همدې  له  نو  ودرېده،  لړۍ  ورکړې  د 
له  کړو  زده  لوړو  د  اسیا  د  هم  دوی  امله 
موسسې څخه فارغو محصلینو ته په لوړو 
زده کړو وزارت کې ثبت او راجستر شوي 
سرټېفېکټونه ورکوي، څو یې له حقوقو او 

واخلي. ګټه  امتیازاتو 
کړه،  زیاته  راز  همدا  حازم  هارون  ښاغلي 
چې دوی د خپلو محصلینو د علمي سویې 
او  امکانات  ځینې  موخه  په  بډاینې  لا  د 
کې  برخه  دې  په  چې  لري،  اسانتیاوې 
درسي  د  پوهنځیو  د  ټینګار  ډېری  یې 
مضامینو اړوند پر عملي کارونو باندې دی، 
پاملرنه  ورته شوې ده.  چې تر ډېره حده 
د ښاغلي حازم په وینا، په دې برخه کې 
دوی د حقوقو او سیاسي علومو پوهنځي 
موخه  په  کړو  زده  عملي  د  ته  محصلینو 
د  څو  کړی،  جوړ  کلینیک  حقوقي  فعال 
محصلین  دېپارتمنت  څارنوالۍ  او  قضا 
خپل زده کړي موضوعات په عملي بڼه زده 
تر لاسه  تجربه  برخه کې  یاده  په  او  کړي 
کړي. همدارنګه یې د اقتصاد پوهنځي په 
کړی  رامنځته  کلینیک  تجاري  کې  برخه 

چې د یاد کلینیک په چوکاټ کې د هرات 
سره  شرکتونو  خصوصي  ځینو  له  ولایت 
متقابله همکاري لري، چې پر بنسټ یې 
مارکېټېنګ،  حسابدارۍ،  د  ته  محصلینو 
کې  برخه  په  سرچینو  بشري  او  مالي 
په  یې  تر څنګ  او  کېږي  ورکول  مشورې 
یاده برخه کې د محصلینو لپاره د عملي 
کارونو زمینه برابره شوې ده. همدارنګه د 
برخه کې د سېول  په  پوهنځي  انجنیرۍ 
لابراتوار  بډایه  او  فعال  لپاره  دېپارتمنت 
لري چې محصلین ترې د تجربې تر لاسه 
کولو لپاره ګټه اخلي او هغه زده کړې چې 
د لکچر په ډول یې تر لاسه کړې، په یاد 
او  کړي  زده  بڼه  عملي  په  کې  لابراتوار 
ګټه ترې واخلي. پر دې سربېره، د خپلو 
محصلینو لپاره د ژبې تخصصي مرکز او د 
لري چې  مرکز  نوم عالي ښوونیز  په  اسیا 
ښوونیز  او  علمي  لنډمهاله  کې  هغه  په 
ورکشاپونه، سمینارونه، د انګلیي ژبې او 
کمپیوټر پروګرامونه دایروي څو محصلین 
بډاینې  لا  د  سویې  علمي  خپلې  د  ترې 

واخلي.  ګټه  لپاره 
د موسسې  کړه، دوی  زیاته  ښاغلي حازم 
د پرمختګ او بډاینې لپاره ځينې پلانونه 
لري. د نوموړي په وینا، دا چې خصوصي 
د  موسسې  کړو  زده  لوړو  د  او  پوهنتونونه 
ارتقاع او پرمختګ لپاره لوړو زده کړو وزارت 
ته د اعتبار ورکړې پروسې بشپړولو ته اړتیا 
لري، نو اسیا د لوړو زده کړو موسسه هم 
تمه لري چې په نږدې دوو کلونو کې یاده 
پروسه بشپړه کړي او پر بنسټ یې د بازار 
رامنځته  پوهنځي  نوي  سم  سره  اړتیا  له 
ته  کچې  پوهنتون  د  یې  موسسه  کړي، 
ارتقاع وکړي او ورته نور هغه پلانونه عملي 
کړي چې اسیا د لوړو زده کړو موسسه یې 

د راتلونکو کلونو لپاره له ځان سره لري.
ښاغلي هارون حازم وویل، دا چې د لوړو 
زده کړو خصوصي موسسې او پوهنتونونه 
نو  ده،  تجربه  نوې  یوه  کې  افغانستان  په 
هغه ډول چې تمه کېږي، د لوړو زده کړو 
نو  شوې،  ورته  ده  نه  پاملرنه  لخوا  وزارت 
له لوړو زده کړو وزارت څخه غواړي څو د 
لوړو زده کړو خصوصي سکټور ته لا ډېره 
پاملرنه وکړي، د لوړو زده کړو د خصوصي 
او دولتي بنسټونو تر منځ دوه ګوني چلند 
پوړو  لوړ  د  کېږدي،  ټکی  پای  دې  ته 
وزارت کې  لوړو زده کړو  په  لخوا  چارواکو 
لوړو  د  شي،  یوړل  منځه  له  تبعیض  شته 
جوړه  لپاره  موسسو  خصوصي  د  کړو  زده 
شوې مقرره چې تر ډېره د لوړو زده کړو د 
مخالف  روحیې سره  له  خصوصي سکټور 
کړو  زده  لوړو  د  یې  کې  ترڅ  په  او  دی 
پام  په  قیودات  ډېر  ته  موسسو  خصوصي 
کې نیول شوي باید پاملرنه ورته وشي او 
ورته نورې هغه ستونزې او نیمګړتیاوې دي 
باید د لوړو زده کړو  لپاره یې  چې د حل 
وزارت لخوا لومړیتوب ورکړل شي، څو په 
لاړ  منځه  له  برخه کې شته خنډونه  یاده 

شي.

اسیا د لوړو زده کړو موسسه
حمیدالله حمیدي

  
د کـتـــاب خبــرې

موږ به په تیاره کې په لویو تیږو او ژورو کندو کې تیندکونه خوړل او له زندانه 
پر راوتلې لویه لاره به روان وو. راسره روانو پوځیانو به راباندې چیغې وهلې 
او د خپلو ټوپکو په کونداغونو به یې ټېله کولو. د چا به چې پښې پړسېدلې 
وې، د خپل ګاونډي پر اوږه به یې تکیه کړې وه. په سختۍ به یوه نیمه خبره 
کېده. یخ باد له خلکو د خبرو حوصله اخیستې وه. له ما سره په خوا کې یو 
کس روان و، خوله یې له یخ باده د خپل کمیس په غاړه )کالر( کې پټه کړې 
وه، په پسېدو یې راته وویل: »که ښځې مو په دې حال وګوري! کاشکې په 
زندان کې د هغوی حال تر موږ ښه وي او هېڅکله پوه نه شي چې پر موږ 

څه تېرېږي.« 
دې خبرې یې ما ته خپل ښځه رایاده کړه. موږ پر دې واورو او یخونو میلونه 
راپورته  بل  مو  به  یا  ولوېدو،  خپله  به  یا  خوړل،  مو  به  تیندکونه  کاوه،  مزل 
کاوه، موږ هېڅ نه وو ویلي؛ خو پر دې دواړه ښه پوهېدو چې هر یوه د خپلې 
مېرمنې په اړه فکر کاوه. ما به کله کله اسمان ته وکتل، ستوري به تت وو او 
ګلابي رڼا به یې له ورېځو راوتله. خو ذهن به مې د مېرمنې په انځور پورې 
نښتی و، هغه به مې تصور کوله، ځوابونه به یې راکول. د هغې موسکه او 
مهربانه څېره به مې لیدله. رښتیا به و که نه، خو په هغه وخت کې د هغې 

مخ تر راختونکي لمره ډېر ځلانده و. 
یوه فکر زه هک پک کړم. په ژوند کې مې په لومړي ځل حقیقت داسې ولید 
لکه د ډېرو شاعرانو په سندرو کې چې وي او ډېرو مفکرینو په نهايي حکمت 
کې وړاندې کړی وي. هغه حقیقت دا و چې مینه تر ټولو ستره او لوړه موخه 
ده چې انسان ورته رسېدای شي. بیا د هغه ستر راز پر مانا پوه شوم چې د 
انسان شعور، فکر او باور یې په ګوته کوي، هغه راز دا دی چې »د انسان 
نجات پر مینه او په مینه کې دی.« زه پر دې پوه شوم چې یو انسان هر څه 
وبایلي، بیا هم څنګه د مینې او نېکمرغۍ په اړه فکر کولای شي، که ډېره 
مات  انسان چې  کوي.  فکر  اړه  په  مینې  د خپلې  هم  بیا  وي،  لنډه شېبه 
وي، ځان په یوه مثبت کار نه شي څرګندولای او یوازینۍ چاره یې د حالاتو 
شرافتمندانه زغم وي، په داسې حالت کې انسان یوازې په دې ګوزاره کولای 
شي چې په ذهن کې د خپلې مینې له شته انځور سره مینه وکړي. زه په 
ژوند کې په لومړي ځل د دې خبرو پر مانا پوه شوم چې »پرښتې د ناپایه 

جلال په تلپاتې فکر کې ډوبې دي.«
زما په مخکې یو سړی وښویېده او ورپسې کسان پسې ټول ولوېدل. په دې 
وخت کې ساتونکی راورسېده او خپلې قمچینې ته یې لاس کړ. دې کار زه 
یو څو شېبې د خیال له نړۍ را وایستم، خو ډېر زر مې روح بېرته له زندان 
بهر بلې نړۍ ته لاره ومونده او له خپلې مینې سره مې بېرته خبرې پیل کړې. 
ما ترې پوښتنې وکړې، هغې ځوابونه راکړل. بیا هغې پوښتنې وکړې او ما 

ځوابونه ورکړل. 
په دې تمه  ته  تورې کوټنۍ  بندي  راورسېدو. هر  ته  بس! موږ د کار ځای 
ورمنډه کړه چې ښه وسایل په لاس ورشي. هر بندي یو ګېنټی )کولنګ( او 

بېلچه ترلاسه کړل.
تادي نه شئ کولای د سرکوزي زامنو؟ زر زر په همغه پرونۍ کنده کې هر یو 
خپل خپل ځای ته ورښکته شو. کولنګونو به د ځمکې یخ ماتاوه او سپرغۍ 

به یې ترې ایستلې. خلک غلي وو او ماغزه یې کرخت وو. 
زما ذهن همغسې زما د مېرمنې پر انځور نښتی و. یو فکر ذهن ته راغی. زه 
لا پر دې هم نه پوهېدم چې هغه ژوندۍ ده که مړه. زه یوازې پر یوه شي 
پوهېدم او هغه مې هم اوس زده کړی و چې »مینه د شهۍ )معشوقې( له 
وجوده ورهاخوا هم ځي او د هغې په اروايي وجود کې خپل ژور ارزښت پیدا 
کوي.« دا مهمه نه ده چې هغه اوس شته که نه، چې مړه ده او که ژوندۍ، 
دا شیان بیا مهم نه وي.                                                            دوام لري...

انسان د مانا په لټون 
ليکوال: ویکټور فرېنکل

ژبـاړن: میراحمدیـاد

د بېـګار د کمپ )زندان( تجربې

هرو مرو مو د بېل ګېټس او ایلن ماسک 
په څېر شتمنو کسانو نومونه اورېدلي دي. 
او  شتمنو  هغو  ټولو  تر  له  نړۍ  د  هغوی 
پېژندل شوو څېرو څخه دي، چې په ورځ 
ته  یو ساعت مطالعې کولو  مرو  کې هرو 
ځانګړی کوي، څو له دې لارې نوي څه 

کړي.  زده 
له یوې ستړې کاري ورځې وروسته کور ته 
راځی، ستړي یاست او غواړی څو دقیقې 
چمتو  شته  کې  یخچال  په  وکړی.  ارام 
شوي خواړه را اخلی او تلوېزیون ته کېنی. 
ډېر  چې  پوهېږی  وروسته  ساعت  خو 
وخت تېر شوی دی او ان د خپلې خوښې 
مو کتلې دي.  برخې  پنځه  سریال څلور 
دغه کار هېڅ ستونزه نه لري او موږ ټول 
اختیار لرو څو له یوې ستړې کاري ورځې 
استراحت  او  ارام  ته  ځان  خپل  وروسته 
ورکړو او د خپلې خوښې کار تر سره کړو. 
خو د څو پرله پسې ساعتونو لپاره تلوېزیون 
کتل سم کار نه دی او یوازې ستاسو وخت 

ضایع کوي.
کچه  په  نړۍ  د  چې  شئ  پوه  ده  غوره 
خپلې  د  کسان  بریالي  او  شوي  پېژندل 
ورځې ازاد وختونه پر زده کړه او مطالعې 

تېروي.  کولو 
چې  ده  څېړونکې  هغه  کارلي  توماس 
سوو  دوو  هغو  د  یې  لپاره  کلونو  پنځو  د 
کړې،  څېړنه  هکله  په  کړنو  د  میلیونرانو 
شتمنۍ  او  بریا  تر  هڅو  خپلو  په  چې 
رسېدلي دي. هغه دې پایلې ته رسېدلې 
نه  تلوېزیون  سره  له  کسان  دغه  چې  ده 
ګوري. ۸۶ سلنه بریالي کسان د لا ډېرو 
او نوو مسایلو د زده کولو په موخه مطالعه 
کوي او ۶۳ سلنه یې بیا دندې یا ازاد کار 

اوري.  پر مهال غږیز کتابونه  ته د تګ 
بریالي  چې  ده  روښانه  توګه  بشپړه  په 
داسې  ان  او  کوي  مطالعه  ډېره  کسان 
ډېری  نړۍ  د  چې  دي  شوي  ویل  هم 
له  اوسط ډول  په  میاشت  میلیونران هره 

لولي.  کتابونه  پورې  دریو  تر  دوو 
ته  بریا  چې  لپاره  دې  د  وکړئ،  هڅه 
ورسېږی، په خپلو ازادو وختونو کې خپلو 
ته  کتابونو  او  سایټونو  انټرنېټي  وړ  پام  د 
مراجعه وکړئ، څو نوي او ګټور موضوعات 

کړی. زده 
که چېرې د ورځې په اوږدو کې خپل ډېر 
تېروی،  تګ  را  تګ  یا  ګرځېدو  په  وخت 

واورئ.  هڅه وکړئ چې غږیز کتابونه 
ښايي ووایاست چې له یوې ستړې کاري 
ورځې سره سره به څوک د مطالعې کولو 
یوې  له  چې  شخص  هغه  لري.  حوصله 
ستړې کاري ورځې وروسته کور ته راځي 
او خپل وخت د کورنۍ له غړو سره تېروي، 
د مطالعې لپاره کافي اندازه وخت نه لري 

او په دې صورت کې بیا مطالعې نه کولو 
چې  ده  وړ  یادونې  د  جوړوي.  پلمې  ته 
بارک اوباما، د خپلې ولسمشرۍ په دوره 
کې که څه هم ډېر ازاد وخت یې نه درلود، 
برخه  یوه  وخت  خپل  د  هم  یې  بیا  خو 

مطالعې ته ځانګړې کړې وه.
له دې څرګندېږي چې د وخت د کمښت 

پلمه د منلو وړ نه ده.
وېنفري،  اوفرا  بافت،  وارن  ګېټس،  بېل 
ایلان ماسک، مارکوبان او جک ما هم د 
نړۍ هغه وتلې او مشهورې څېرې دي چې 
له مطالعې کولو سره ډېره مینه لري. بېل 
شبکې  خبري  ټایمز  نیویارک  له  ګېټس 
سره په مرکه کې وویل، کتاب لوستل هغه 
غوره لاره ده چې ان له ماشومتوبه مې د 
نوو موضوعاتو د زده کولو لپاره ګټه ترې 

اخیستې ده. 
ایلان  ګېټس،  بېل  د  کې  برخه  دې  په 
ساعته  پنځه  هغه  د  ما  جک  او  ماسک 
نړۍ  د  چې  کوو،  خبرې  هکله  په  قانون 
ډېری بریالي کسان د زده کړې او مطالعې 

اخلي.  ترې  ګټه  لپاره 
دی،  ساده  ډېر  قانون  ساعتونو  پنځو  د 
چې د لومړي ځل لپاره د اېمفکټ شرکت 
د مدیر، مایکل سیمونز لخوا وړاندې شو. 
دغه قانون وایي، مهمه نه ده چې بریالي 
کسان څومره بوختیاوې لري، هغوی لږ تر 
لږه په ورځ کې یو ساعت یانې په اونۍ کې 
اووه ساعته مطالعه کوي او هره ورځ خپله 

علمي پانګه لا بډایه کوي. 
سیمونز د پنځو ساعتونو د قانون لپاره د 
له  فرانکلېن  بنجامین  بنسټګر،  د  امریکا 
ان  هغه  دی.  اخیستی  الهام  څخه  ژوند 
د خپل بوډاوالي پر مهال هم د ورځې یو 
ساعت مطالعه کوله. سیمونز د دغه قانون 
په هکله وایي، زه د فرانکلېن پنځه ساعته 
قانون په دې ډول تعریفوم: »په ورځ کې یو 
ساعت مطالعه کول، د اونۍ د ټولو ورځو 

لپاره«. 
خوبه  له  وختي  سهار  هر  به  فرانکلېن 
بوخت  به  لوستلو  او  لیکلو  پر  او  پاڅېده 
پیل  په  سهار  د  همغه  به  نوموړي  شو. 
کې خپلې ټولې شخصي موخې پر کاغذ 
ولیکلې او بیا بیا به یې لوستې. ان هغه 
لوستلو  کتاب  د  کله  ډېر  یې  به  وخت 
لېواله  پروګرامونه جوړول، څو  هڅوونکي 
خپل  لارې  دې  له  چې  وهڅوي  خلک 

ورسوي.  ته  پرمختګ  ټولنه  او  ځان 
د  مشرانو،  کار  د  او  مدیرانو  بریالیو 
فرانکلېن پنځه ساعته قانون په دریو برخو 

دی:  وېشلی 
لومړۍ برخه: لوستل

لکه  کسان  شوي  شتمن  هڅو  خپلو  په 
مارکوبان او دنګیل برټ، هره ورځ له یوه تر 

پنځو ساعتونو پورې مطالعه کوي. ایلان 
ماسک په هره ورځ مطالعه کولو سره زده 
کړل چې څه ډول د هوا او فضا صنعت ته 
 Space دننه شي، چې په دې ترتیب یې د
X شرکت رامنځته کړ. د Ali baba شرکت 
بنسټګر جک ما وایي، له زده کړې سره یو 
ځای مطالعه د یوه نوي کار د پیل کولو 

لپاره غوره انګېزه ده. 
نورو  د  کوي،  مطالعه  چې  کسان  هغه 
تکنیکونو، صنعتونو او ټکنالوژۍ په هکله 
ښه پوهېږي. که فکر کوی چې د مطالعې 
کولو لپاره کافي وخت نه لری، نو غوره ده 
چې په ورځ کې له شلو تر دېرشو دقیقو 

مطالعې څخه یې پیل کړی. 
تل له ځان سره یو کوچنی کتاب ولرئ، 
کله چې د یوې جلسې پیل کېدو او یا په 
روغتون کې د ډاکټر راتلو په تمه یاست 
کتاب  یاست،  کې  سفر  په  چې  دا  یا  او 
ولولئ. په خپل موبایل کې کتابونه ډانلوډ 
کړئ او په ټولنیزو رسنیو کې له بې ګټې 
ښکته او پورته تلو څخه غوره ده چې څو 
او  تګ  پلي  د  ان  کړئ.  مطالعه  کرښې 
ورزش کولو پر مهال هم کولای شی غږیز 

واورئ.   کتابونه 
کړې  زده  او  فکرونو  د  برخه:  دویمه 

تبادله او  منعکسول 
شوو  کړل  زده  د  قانون  ساعتونو  پنځو  د 
درسونو او غوره فکرونو تبادله کول هم له 

لري.  سره  ځان 
د ټوېټر کمپنۍ مدیر، جک دورسي او د 
پر  بیر  جېف  مدیر،  کمپنۍ  ټن  لېنک 
برخې  د  جامو  د  دي.  مشهور  کولو  فکر 
د  هم  بلاکلي  سارا  میلیونره،  مشهوره 
او  یادښتونو  د  برخه  ډېره  ورځې  خپلې 

تېروي.  لیکلو  پر  فکرونو 
پر تېر وخت باندې تمرکز کول، له تېروتنو 
په  کارونو  او هغو  کولو  زده کړې  د  څخه 
لپاره غوره فرصت دی  هکله د فکر کولو 
چې په سمه توګه مو تر سره کړي دي. 

ایالت  تګزاس  د  کې  وروستیو  دې  په 
پوهنتون یوې څېړنې وښوده چې ذهني 
استراحت او د فکرونو منعکسول او تبادله، 
د غوره زده کړې لامل کېږي او شخص د 
خپل ژوند موخو ته یو ګام نور هم نږدې 

کوي.
لپاره  کولو  پیل  د  کار  دغه  د  چېرې  که 
ستونزه لری، دغه چاره مو د ورځني پلان 
او مهالوېش یوه برخه وټاکئ. ډېر کله د 
یا  ناري څخه لس  له سبا  لپاره  دغه کار 
ټولو  تر  وخت،  وروسته  دقیقې  پنځلس 
غوره موکه ده. نو هره ورځ د خپل وخت 
یوه لنډه برخه د فکر او ذهن د ارامولو او د 

لپاره ځانګړې کړئ.  تبادلې  د  فکرونو 
هر ځل پر دوو پوښتنو باندې تمرکز وکړئ 

او هڅه وکړئ چې ځواب مو یې په خپل 
ذهن کې څو ځله مرور کړئ. د بېلګې 
په توګه، که مو په یوه ناسته کې ګډون 
کړی وي، له پای ته رسېدو وروسته یې 
له ځان سره فکر وکړئ، په دغه ناسته 
او څه ډول  واضح شول  ټکي  کې کوم 
کولای شم چې له دغو مهمو ټکو څخه 

په خپل کاروبار کې ګټه واخلم. 
درېیمه برخه: ازمویل

اډیسن  توماس  او  فرانکلېن  بنجامین   
هغه نوښتګرې څېرې دي چې د خپلو 
بریالیتوبونو  لویو  تر  بنسټ  پر  هڅو 
رسېدلي دي؛ ځکه چې هغوی هر څه 

ازمویل.  ځل  یو 
له   Gmail د  تاسو  او  موږ  ورځ  نن 
خدمتونو ګټه اخلو، دا ځکه چې ګوګل 
خپلو کاروونکو ته اجازه ورکړه څو خپل 

ازمایي.  و  نظریات 
ازمایښت؛ هره فرضیه پر حقیقت بدلوي 
او تاسو ته وایي چې کومه حللاره ګټوره 
پر دې  وکړو.  باید ډډه  له کومې  او  ده 
سربېره، تاسو ته فرصت درکوي څو له 
خپلو تېرو تېروتنو زده کړه وکړئ او د نورو 

له نظریاتو ګټه واخلئ. 
څو  کوي  لارښوونه  ته  نورو  ما،  جک 
ژوند  ورځني  په  څخه  پوهې  خپلې  له 
د  مو  که  وایي،  هغه  واخلي.  ګټه  کې 
کوم  هکله  په  کار  ییز  ډله  او  همکارۍ 
یوه  کتاب لوستی وي، غوره ده چې د 
نوي کار د پیل کولو لپاره لاس پکار شئ 
او له خپلې نوې پوهې څخه پکې ګټه 

واخلئ. 
خپل  پر  کړه  زده  او  مطالعه  چې  کله 
ډېرې  په  کړی،  بدل  عادت  ورځني 
ته  راوړنو  لاسته  او  بریا  به  سره  چټکۍ 
مطالعې  پر  سربېره،  دې  پر  ورسېږی. 
د  شی  کولای  سره  پانګونې  له  باندې 
خپل ځان او کاروبار پرمختګ تضمین 

کړی. 
د پنځو ساعتونو قانون، تاسو هرو مرو په 
ورځ کې یو ساعت مطالعې کولو ته نه اړ 
باسي، بلکې دغه قانون ستاسو تر غوږه 
در تېروي چې د اونۍ په اوو ورځو کې لږ 

تر لږه پنځه ساعته مطالعه ولری. 
اوس له تاسو څخه زما پوښتنه دا ده، که 
وغواړی چې له دغه قانون څخه په خپل 
ژوند کې ګټه واخلی، کوم موضوعات به 

تر نورو ډېر مطالعه کړی؟ 
پنځو  د  او  وکړئ  فکر  مو  ځواب  پر 
ساعتونو د قانون په زده کړې او عملي 
ته  موخو  او  هیلو  لویو  خپلو  سره  کولو 

ورسېږئ. 

ژباړه: صفي الله پادشاه

د بریا لپاره د فرانکلېن پنځه ساعته قانون
همیانۍ اقتصاد

د اسعارو بیې

بېړنۍ شمېرې

امبولانس
112

پولیس
119 - 100

اتاترک روغتون
0202500312

ملالی زېږنتون
0202201377

وزیر محمد اکبر خان روغتون
0202301360

رابعه بلخي روغتون
0202100439

د کرونا روغتیایي مرکز
166

79.80

93.80

492

1070

12

107.70

Rp.

د عراق پوځ په یوه تازه اعلامیه کې ویلي، 
د دغه هېواد په شمال کې د جنازې پر 
مراسمو په برید کې گڼو کسانو ته مرګ 

ژوبله اوښتې ده. 
د عراق یوه امنیتي مسوول د نوم نه ښودو 
په  ملکیانو  او  پولیسو  د  ویلي،  شرط  په 
اته کسان هغه وخت ووژل شول  ګډون 
او لسګونه نور ټپيان شول، چې وسله والو 
دغه  وکړې.  ډزې  ډلې  یوې  پر  خلکو  د 
چارواکي  همدا راز زیاته کړې چې  دا برید 

داعش وسله والې ډلې کړی دی.
دا په داسې حال کې ده چې دوې اونۍ 
مخکې د عراق په پلازمېنه بغداد کې پر 
یوه بازار په ځانمرګي برید کې لږ تر لږه 
۳۰ کسان ووژل شول او تر ۵۰ زیات نور 
ټپیان شول. دغه راز بل برید د روان کال 
په جنورۍ میاشت کې شوی و چې ۳۲ 
تنه یې ووژل او ۱۱۰ تنه نور ټپیان کړل. 

د هغو دوو بریدونو مسوولیت داعش ډلې 
منلی و. د عراق چارواکو د ۲۰۱۷میلادي 
داعش  له  کې  میاشت  ډسمبر  په  کال 
ډلې د زیاتو سیمو تر نیولو وروسته د دې 
ډلې پر وړاندې د بریا اعلان کړی و، خو له 
دې سره سره، لا هم په دغه هېواد کې د 

داعش وسله والې ډلې د خونړیو بریدونو 
ګواښونه پر خپل ځای پاتې دي. 

دا برید داسې مهال کېږي، چې تېره اونۍ 
الکاظمي  د عراق لومړی وزیر مصطفی 
امریکا ته ولاړ او له خپل امریکايي سیال 
امریکايي  د  عراقه  له  یې  سره  جوبایډن 

ځواکونو د وتلو پر لارو چارو خبرې وکړې. 
نوموړي تر سفر وړاندې خبریالانو ته وویل 
چې نور په عراق کې د امریکايي ځواکونو 
دغه  او  لري  نه  اړتیا  ته  حضور  نظامي 
ځواکونه باید له عراق څخه ووځي. له دې 
سره جوخت د امریکا ولسمشر جوبایډن 
یې  کې  عراق  په  چې  وکړ،  اعلان  هم 
نظامي ماموریت پای ته رسېدلی دی او 
ډېر ژر به له دغه هېواد څخه خپل ځواکونه 
راوباسي. بایډن دغه راز زیاته کړه، چې په 
عراق کې یې د نظامي ماموریت له پای 
ته رسېدو سره سره، له دغه هېواد سره په 
بېلابېلو برخو کې د خپلو مرستو دوام ته 
ژمن دي. د یادونې ده چې په دې وروستیو 
کې د عراق پر لومړي وزیر د ایراني پلوه 
عراقیانو فشارونه ډېر شوي، تر څو له خپل 
هېواده د امریکايي او نورو بهرنیو ځواکونو 

د ایستلو لړۍ چټکه کړي.   

راپورونه: په عراق کې د داعش په برید کې لسګونو کسانو ته مرګ ژوبله اوښتې

شورای ملی: وضعیت کنونی ناشی 

از ضعف در وزارت دفاع ملی است

جرګه،  مشرانو  و  جرګه  ولسی  دفاعی  کمیسیون های 

مدیریت و کارکردهای ضعیف در رهبری یک سال گذشته 

وزارت دفاع ملی را یکی از علت های افتادن مرکزهای 

بیش از دوصد ولسوالی به دست طالبان می دانند.

رئیس کمیسیون دفاعی ولسی جرګه می گوید که غیابت 

هفت ماهۀ وزیر پیشین دفاع ملی یکی ازچالش ها در 

وخامت  سبب  که  بوده است  ملی  دفاع  وزارت  رهبری 

اوضاع امنیتی گردید. اما وزارت دفاع ملی ازکارکردهای 

این وزارت  دفاع می کند. افغانستان دریک سال پسین 

گواه تحولات کلان امنیتی بوده است.

طالبان برای این فصل جنگ آماده گی گرفته بودند و 

توانستند که با حمله های بی پیشینه، همزمان با آغاز 

از ۲۰۰  بیش  مراکز   ، خارجی  نیروهای  خروج  رسمی 

ولسوالی را بگیرند.

اما رئیس کمیسیون دفاعی مشرانوګه می گوید در زمان 

حساسی که ارتش نیاز به سر و سامان دادن بیشتری  

داشت، اسدالله خالد وزیر پیشین دفاع ملی هفت ماه به 

دور از وظیفه اش بوده واین  یکی از علت های بدتر شدن 

اوضاع  امنیتی بوده است.

هاشم الکوزی، رئیس کمیسیون دفاعی مشرانو جرګه 

گفت:»نبود هفت ماهه وزیر دفاع آن هم در حالت سخت 

جنگی، تمامی مشکلات پیش آمده از همو وقت شروع 

شد و دیدیم که بدون مقاومت بیشتر ولسوالی ها به دست 

طالبان افتادند.«

امریکا پیش از اعلام رسمی خروج نیروهای امریکایی از 

افغانستان در سطح لواها و کندک ها نیز مشاورانی داشت 

افغانان  به  را  میدان  یکباره گی  به  اعلام،  این  از  و پس 

جاگذاشتند.

د ترکــي رســنیو د راپورونــو لــه مخــې،   د 
دغــه هېــواد پــه قونیــه ښــار کــې وســله 
ــېدو  ــو د اوس ــو خلک ــانو د عام ــو کس وال
پــر یــوه ځــای بریــد کــړی او ګڼــو کســانو 
ــو  ــې ده. د دغ ــه اړول ــرګ ژوبل ــې م ــه ی ت
ــله وال  ــاد  وس ــه ی ــې، پ ــه مخ ــو ل راپورون
بریــد کــې اووه تنــه وژل شــوي چــې ټــول 

ــړي دي. ــۍ غ ــوې کورن د ی
د سرچینــې پــه وینــا، ناپېژنده وســله وال 
لومــړی دې ســیمې تــه ورغلي او وروســته 

یــې د یــو کورنــۍ پر غــړو برید کــړی دی. 

د دوی پــه خــبره، بریدګر تر برید وروســته 

له ســیمې تښــتېدلي او ویــل کېږي چې 

د دې پېښــې عاملیــن کــردان دي. کــه 

ــړاو  ــه ت ــاد بریــد پ ــر اوســه د ی څــه هــم ت

څــوک نــه دي نیــول شــوي، خــو ترکــي 

ــې  ــړاو ی ــه دې ت ــې پ ــلي چ ــو وی پولیس

پلټنــې پیــل کــړې دي. 

تــر دې وړانــدې هــم پــه ترکیــه کــې ورتــه 

بریدونــه شــوي، چــې د ډېرو هغــو پړه یې 

د پــي کــې کــې وســله والې ډلــې منلې. 

د ترکیــې حکومــت یــاده ډلــه ترهګریــزه 

ډلــه بــولي او لــه کلونو راهیســې ورسره په 

جګــړه بوخــت دی. د دغــې ډلــې ډېــری 

نظامــي مرکزونــه او وســله وال لــه ترکیــې 

سره نــږدې پــه ســوریې او عــراق کــې دي 

ــو څخــه وخــت  ــه همــدې ځایون چــې ل

ناوختــه ترکــي اهــداف پــه نښــه کــوي. 

راپورونه: په ترکیه کې په وسله وال برید کې اووه کسان وژل 
شوي

ژونـــــد

هغه خواړه چې پر کووېډ-1۹ د اخته کېدو خطر کموي

څښل  )قهوه(  کافي  ډېره  او  خوړل  سبزیجات  ډېر 

پورې  اندازې  یوې  تر  سربېره  ګټو  روغتیايي  نورو  د 

نارت  کموي.  هم  خطر  کېدو  اخته  د  کووېډ-۱۹  پر 

وېسټرن پوهنتون خپله نوې څېړنه کې دې پایلې ته 

څښل  کافي  او  خوړل  سبزیجات  ډېر  چې  رسېدلی 

پر کووېډ-۱۹ د اخته کېدو خطر کموي. دې څېړنه 

کې میوه، چای او سره غوښه هم شامل وو، خو څېړنه 

کې د دغو خوړو مثبت یا منفي اغېز ونه موندل شو. 

ده  څرګنده  ته  موږ  چې  وویل  اړه  دې  په  څېړونکي 

او  او نمونیا  ده  ناروغي  وژونکې  یوه  کووېډ-۱۹  چې 

نورو تنفي ناروغیو ته ورته نښې لري، خو په دې هم 

پوهېږو چې د معافیت پیاوړی سیستم له دغو ناروغیو 

سره د مبارزې وړتیا لري او دغه برخه کې مهم رول 

لوبوي. دوی زیاتوي چې له همدې امله موږ غوښتل 

پوه شو چې خواړه له کووېډ-۱۹ څخه په ژغورلو کې 

پر سیستم  معافیت  د  بدن  د  او  اغېزمن دي  څومره 

څومره اغېز لري. دغه څېړنه کې ۳۸۰۰۰ هغو کسانو 

 ۱۷٪ د  او  وو  شوي  معاینه  لپاره  کووېډ-۱۹  د  چې 

کسانو پایله یې مثبته وه، ګډون کړی و.

ځیرک  کلک  ټولو  تر  خپل  کمپنۍ  نوکیا 

موبایل مینه والو ته معرفي کړ. دغه ځیرک 

موبایل نوکیا اېکس ار۲۰ نومول شوی او هر 

زغملی شي.  بدلونونه  ډول شدید موسمي 

دغه ځیرک موبایل کې ۶٫۶۷ انچه مخ پاڼه 

وېکټس  ګلاس  ګوریلا  چې  شوې  ورکړل 

باندې پوښل شوې ده او له ۶ فوټه لوړوالي 

څخه غورځېدو سره هم نه ماتېږي. که څه 

هم اکثره کمپنۍ دغه ډول ځیرک موبایلونه 

د محدودو کاروونکو لپاره جوړوي، خو نوکیا 

کمپنۍ هیله څرګنده کړې چې دغه ځیرک 

ځانته  پاملرنه  کاروونکو  عامو  د  به  موبایل 

واړوي. د نوکیا کمپنۍ ځیرکو موبایلونو په 

اړه عام نظر دا دی چې دغه ځیرک موبایلونه 

ډېر کلک دي، خو نوکیا اېکس ار۲۰ د نوکیا 

کمپنۍ تر نورو ټولو ځیرکو موبایلونو کلک 

شرایط  سخت  او  ناوړه  ډول  هر  چې  دی، 

زغملی شي. پر کلکوالي سربېره، دغه ځیرک 

او  کوي  ملاتړ  هم  څخه  ۵جي  له  موبایل 

شاتنۍ برخه کې ۴۸ او ۱۳ مېګاپکسله وړتیا 

کې  برخه  مخکینۍ  لري.  کامرې  لرونکې 

۸ مېګاپکسله سېلفي کامره هم لري. دغه 

ځیرک موبایل کې د کوالکام کمپنۍ سنپ 

ډراګن۴۸۰ ډوله پروسېسر، ۶ ګېګابایټ رم 

او ۱۲۸ ګېګابایټ د فایل ثبتونې وړتیا ورکړل 

شوې ده.

۵

نوکیا خپل تر ټولو کلک ځیرک   موبایل معرفي کړ

د تازه شمېرو له مخې، په نړۍ کې پر کرونا ویروس د اخته 
ته  او ۵۲۹ کسانو  او ۱۹۷زره  کسانو شمېر ۱۹۸میلیونه 
رسېدلی دی. دغه راز د یاد ویروس له کبله تر دې مهاله 
له  او  مړه شوي  او ۱۹۷ کسان  او ۲۲۸زره  میلیونه  څلور 

۱۷۹میلیونو ډېر ترې بېرته رغېدلي دي.
د دغه  ایالتونه  متحده  امریکا  د  له مخې،  یادو شمېرو  د 
ویروس د ډېرو مثبتو پېښو او قربانیانو له اړخه د نړۍ تر ټولو 
مخکښ هېواد دی. د راپورونو پر بنسټ، په امریکا کې د 
دغه ویروس مثبتې پېښې ۳۵میلیونه او ۶۸۹زره او ۱۸۴ ته 
رسېدلي او ۶۲۹زره او ۷۲ نور امریکایان ترې مړه شوي دي.

دغه راز هند د ۳۱میلیونه او ۶۱۳ زره او ۹۹۳ مثبتو پېښو 
او  او ۸۸۰زره  برازیل د ۱۹میلیونه  اړخه د نړۍ دویم،  له 
۲۷۳ مثبتو پېښو په درلودو سره د نړۍ درېیم، روسیه د شپږ 
میلیونه او ۲۶۵زره او ۸۷۳ مثبتو پېښو له اړخه د نړۍ څلورم 
او فرانسه د شپږ میلیونه او ۱۰۳ زره او ۵۴۸ مثبتو پېښو 
له اړخه د نړۍ پنځم هغه هېواد دی، چې د کرونا ویروس 

ډېرې پېښې پکې ثبت شوې دي. 
برېټانیا، ترکیه، ارجنټاین، کولمبیا او هسپانیا بیا په ترتیب 
سره شپږم، اووم، اتم، نهم او لسم هغه هېوادونه دي چې د 

کرونا له کبله ډېر ځپل شوي دي.

تازه شمېرې: په نړۍ کې د کرونا 

وبا د مړو شمېر له څلور میلیونه او 
۲۲۸زرو کسانو واوښت

